
GWAHODDIAD I DENDRO




Adnewyddu’r Ystafelloedd Newid                      Dynion, Merched a Hygyrch
Gerddi Sophia, Caerdydd



Cyfeirnod y Tendr: SW/HLN/2026/1


Dyddiad Cau Ar Gyfer Cyflwyno:

Hanner dydd ar 13eg Chwefror 2026  












CYFLWYNO’R TENDR 

1. Cyflwyniad

1.1 Mae Chwaraeon Cymru (“Y Cyflogwr”) eisiau dyfarnu contract ar gyfer adnewyddu’r ystafelloedd newid presennol ar y llawr gwaelod yng Nghanolfan Genedlaethol Chwaraeon Cymru, Caerdydd. Mae'r gwaith yn cynnwys adnewyddu ystafelloedd newid y Dynion, y Merched a’r Ystafelloedd Newid Hygyrch ar y llawr gwaelod yn ogystal â chreu Ystafelloedd Newid Niwtral o ran Rhywedd ac i Deuluoedd (“Y Prosiect”) yng Nghanolfan Genedlaethol Chwaraeon Cymru, Caerdydd. Bydd y Gwaith yn cael ei gaffael o dan dendr un cam, gan ddefnyddio Contract Adeiladu Mân Waith JCT gyda dyluniad y contractwr 2024.

1.2 Nid yw'r Cyflogwr yn rhwymo ei hun i dderbyn y tendr isaf nac unrhyw dendr.

1.3 Telerau'r contract fydd Contract Adeiladu Mân Waith JCT gyda dyluniad y contractwr 2024 fel y nodir yn nogfennau'r tendr.

1.4 Os yw'r tendrau a gyflwynir y tu allan i'r gyllideb datblygu, mae'r Cyflogwr yn cadw'r hawl i ddod â'r prosiect i ben.

1.5 Croesewir tendrau yn y Gymraeg ac ni fyddant yn cael eu trin yn llai ffafriol na fersiynau Saesneg. 

2. Y Tîm Dylunio

2.1 Mae'r Cyflogwr wedi penodi'r ymgynghorwyr dylunio canlynol ar gyfer paratoi dogfennau’r tendr:

- 		Pensaer: 				HLN Limited
- 		Peiriannydd Strwythurol a Sifil: 	HLN Limited
- 		Prif Ddylunydd CDM: 			HLN Limited
- 		Prif Ddylunydd BR: 			HLN Limited
- 		Syrfëwr Meintiau: 			ACP UK

3. Amlinelliad o’r Prosiect 

3.1 Mae'r Prosiect yn cynnwys y gwaith canlynol:

adnewyddu Ystafelloedd Newid y Dynion, y Merched a’r Ystafelloedd Newid Hygyrch ar y llawr gwaelod yn ogystal â chreu ystafelloedd Newid Niwtral o ran Rhywedd ac i Deuluoedd (“Y Prosiect”) yng Nghanolfan Genedlaethol Chwaraeon Cymru, Caerdydd.

Edrychwch ar y ddogfen Gofynion y Cyflogwr yn nogfennau'r tendr.

3.2 Bydd ymweliadau safle’n cael eu cynnal ar ddydd Iau 29ain Ionawr 2026. Cysylltwch ag Adam Bailey (Rheolwr Gwasanaethau Cwsmeriaid a Gweithrediadau) ar e-bost i drefnu amser. adam.bailey@sport.wales



4. Cyfarwyddiadau i Dendrwyr - Gofynion Cyffredinol  

RHAID CYFLWYNO TENDRAU YN UNOL Â'R CYFARWYDDIADAU CANLYNOL

4.1 Mae'r contract arfaethedig ar gyfer adeiladu'r gwaith a ddisgrifir yn y dogfennau hyn am y Swm Contract y cytunwyd arno.

4.2 Nid yw'r ffaith eich bod chi wedi cael gwahoddiad i gyflwyno tendr yn golygu o reidrwydd eich bod wedi bodloni gofynion y Cyflogwr ac nid yw'n gwneud unrhyw safbwynt ynghylch eich sefydlogrwydd ariannol, cymhwysedd technegol na gallu. Cedwir yr hawl i ddychwelyd at unrhyw fater a godwyd yn eich tendr fel rhan o'r broses gwerthuso tendrau i'r Cyflogwr drwy hyn.

4.3 Rhaid trin Gwahoddiadau i Dendro fel rhai preifat a chyfrinachol. Ni ddylech ddatgelu eich bod wedi cael gwahoddiad i dendro na rhyddhau manylion dogfennau’r tendr, ac eithrio ar sail "gyfrinachol" i'r rhai sydd ag angen cyfreithlon i wybod neu'r rhai o blith eich cynghorwyr proffesiynol y mae angen i chi ymgynghori â hwy at ddiben paratoi'r tendr. (Edrychwch ar y Dystysgrif Dim Cydgynllwynio yn y Ddogfen Dendro)

4.4 Rhaid dod ag unrhyw anghysondebau a geir yn nogfennau’r tendr i sylw'r Cyflogwr drwy Borthol GwerthwchiGymru cyn gynted ag y byddwch yn sylwi arno a dim hwyrach na saith diwrnod cyn dyddiad cyflwyno'r tendr.

4.5 Dylai Tendrwyr fod yn ymwybodol bod y Cyflogwr yn chwilio am Gontractwr a all ddangos y canlynol:

4.5.1 cydymffurfiaeth lawn â dogfennau'r tendr, gan fodloni holl elfennau i’w cyflawni y tendr fel maent wedi’u cynnwys yn yr atodiadau

4.5.2 dull effeithiol ac effeithlon o ymgymryd â'r prosiect

4.5.3 cyd-fynd ag amcanion a pholisïau'r Cyflogwr

4.5.4 cyfrannu'r gwerth mwyaf at gyfnod adeiladu'r prosiect.

4.6 Bydd tendrau’n cael eu gwerthuso ar sail y tendr mwyaf manteisiol yn economaidd fel yr amlinellir yn Adran pump. 

4.6.1 Bydd y Cyflogwr yn ceisio cydbwyso materion ansawdd, amser a phris er mwyn sicrhau bod y tendr a ddewisir yn cynnig y gwerth gorau am arian. Bod y Tendrwr yn gallu cynhyrchu canlyniadau rhagorol o fewn yr amgylchedd sy'n cael ei greu i gyflawni'r gwaith adeiladu ar amser ac o fewn y gyllideb.   

4.7 Dylai Tendrwyr nodi bod rhaid dyfynnu pob cyfradd uned a phris mewn punnoedd sterling a / neu geiniogau, ac eithrio TAW. Bydd prisiau Tendrwyr yn cael eu gwerthuso ar sail tebyg am debyg a gofynnir i Dendrwyr beidio â gwyro oddi wrth y strwythur a'r fformat prisio sydd wedi'u cynnwys ym mhecyn y tendr. Rhaid cynnwys y gweithgareddau lefel uchel fel isafswm, fodd bynnag, gall y Tendrwr ddarparu lefel uwch o wybodaeth yn ei ddadansoddiad prisio a gyflwynir os yw’n dymuno gwneud hynny.     

4.8 Os yw'r Cyflogwr yn amau ​​bod gwall wedi bod ym mhrisio'r tendr, mae'n cadw'r hawl i geisio unrhyw eglurhad y mae'n ei ystyried yn angenrheidiol gan y Tendrwr hwnnw yn unig.

4.9 Dim ond tendrau a gyflwynir yn unol yn llym â'r cyfarwyddiadau hyn a fydd yn cael eu hystyried. Os caiff tendr ei eithrio rhag ystyriaeth bellach, bydd y Tendrwr dan sylw’n cael gwybod hynny. Ni ddylai Tendrwyr wneud unrhyw newidiadau i ddogfennau’r tendr. Rhaid llofnodi pob dogfen sydd angen llofnod a nodi statws y llofnodwyr o fewn y sefydliad:-

4.9.1 Os yw'r Tendrwr yn unigolyn, gan yr unigolyn hwnnw;
4.9.2 Os yw'r Tendrwr yn bartneriaeth, gan ddau berson awdurdodedig;
4.9.3 Os yw'r Tendrwr yn gwmni, gan ddau gyfarwyddwr neu gan gyfarwyddwr ac ysgrifennydd y cwmni, os yw'r personau hynny wedi'u hawdurdodi at y diben hwnnw.

4.10 Os ystyrir bod angen unrhyw newidiadau neu ychwanegiadau at y dogfennau a gyhoeddwyd i Dendrwyr cyn y dyddiad cyflwyno tendrau, byddant yn cael eu cyhoeddi i'r Tendrwyr ar ffurf taflenni atodol drwy GwerthwchiGymru.

4.11 Dylid cyflwyno unrhyw ymholiadau sy'n codi o ddogfennau’r tendr a allai gael dylanwad ar y tendr cyn gynted â phosibl ac, ym mhob achos, dylid cyflwyno ymholiadau yn ysgrifenedig yn unig, i'w derbyn cyn hanner dydd saith diwrnod o leiaf cyn dyddiad cyflwyno'r tendr. Dylid dosbarthu ymatebion nad ydynt yn sensitif yn fasnachol i bob contractwr sy'n tendro.

4.12 Rhaid i Dendrwyr gyflwyno tendr cydymffurfiol sy'n bodloni gofynion y Cyflogwr yn llawn fel y nodir yn y cyfarwyddiadau hyn i Dendrwyr, Amodau'r Contract a dogfennau eraill y tendr a thynnir sylw'r Tendrwyr at Elfennau i’w Cyflawni y Tendr fel y'u rhestrir yn nogfennau'r tendr.

4.13 Gall y Cyflogwr ystyried cynigion nad ydynt yn cydymffurfio, ar yr amod bod y Cyflogwr wedi derbyn cynnig yn cydymffurfio gan y Tendrwr hwnnw hefyd. Os cyflwynir cynnig nad yw'n cydymffurfio yn ogystal â'r cynnig sy’n cydymffurfio, rhaid i'r Tendrwr nodi'n glir yr holl eitemau nad ydynt yn cydymffurfio, a heb y rheini, ni fydd cynnig nad yw'n cydymffurfio yn cael ei ystyried ymhellach.

4.14 Nid yw cyflwyno cynnig nad yw'n cydymffurfio yn rhyddhau'r Tendrwr o'i rwymedigaeth i gyflwyno tendr sy’n cydymffurfio.

4.15 Rhaid i Dendrwyr sicrhau drostynt eu hunain, ar eu cost eu hunain, yr holl wybodaeth sy'n angenrheidiol ar gyfer paratoi'r tendr. Bydd Tendrwyr yn ysgwyddo'r holl gostau sy'n gysylltiedig â pharatoi a chyflwyno eu tendrau ac ni fydd y Cyflogwr yn gyfrifol nac yn atebol am unrhyw gostau, dim ots beth yw'r broses dendro neu'r canlyniad. Gall y Cyflogwr derfynu'r broses dendro ar unrhyw gam ac ni fydd yn atebol am unrhyw gostau gan y Tendrwyr sy'n deillio o'r weithred hon.

4.16 Nid yw'r Cyflogwr yn rhwymo ei hun i dderbyn y tendr isaf nac unrhyw dendr.

4.17 Ni ddylid gwneud unrhyw newid heb awdurdod i unrhyw un o ddogfennau’r tendr. Os gwneir unrhyw newid, hepgoriad neu ychwanegiad, neu os na chydymffurfir yn llawn ag unrhyw un o'r cyfarwyddiadau hyn, caiff y tendr ei wrthod.

4.18 Ystyrir bod Tendrwyr wedi archwilio'r darluniau a’r dogfennau eraill ac wedi ymweld â'r safle a bodloni eu hunain ynghylch ei hygyrchedd, yr amodau lleol, graddfa lawn a chymeriad y gweithrediadau, natur y tir, y cyfleusterau ar gyfer storio deunyddiau a pheiriannau, ac unrhyw amodau eraill (edrychwch ar y Pecyn Gwybodaeth Cyn Adeiladu) sy'n effeithio ar gyflawni'r gwaith yn gyffredinol.

4.19 Gall y Tendrwyr ofyn cwestiynau yn dilyn yr ymweliad â'r safle, fodd bynnag, dylid cyflwyno'r rhain yn ffurfiol drwy GwerthwchiGymru.

4.20 Mae'n amod tendro bod y Tendrwr yn ymrwymo i roi ystyriaeth ddyledus, a blaenoriaeth lle bynnag y bo hynny'n rhesymol, i ddefnyddio llafur, crefftwyr a gwasanaethau lleol wrth gyflawni'r Contract, ac i ddefnyddio deunyddiau gan gynhyrchwyr a / neu gyflenwyr lleol, gan ystyried unrhyw effaith amgylcheddol y gallai hyn ei chael, ar yr amod eu bod yn cydymffurfio â'r Fanyleb bob amser ac ar gael yn hwylus am brisiau cystadleuol.

4.21 Dylid darllen y Pecyn Gwybodaeth Cyn Adeiladu (GCA) ar y cyd â dogfennau'r tendr. Mae'r GCA i'w datblygu ymhellach gan y Tendrwr i'r Cynllun Cyfnod Adeiladu cyn dechrau gwaith ar y safle.

4.22 Bydd unrhyw Dendrwr sy'n holi unrhyw aelod neu swyddog o dîm cyflawni'r Cyflogwr a'i gynrychiolwyr yn uniongyrchol neu'n anuniongyrchol ynghylch dyfarnu'r contract, neu sy'n cael neu'n ceisio cael gwybodaeth yn uniongyrchol neu'n anuniongyrchol gan unrhyw aelod neu swyddog o dîm cyflawni'r Cyflogwr a'i gynrychiolwyr ynghylch unrhyw dendr arall neu dendr arfaethedig ar gyfer y contract, yn cael ei ddyfarnu’n anghymwys. 

4.23 Mae’r wybodaeth a ddarperir yn nogfennau'r tendr yn cael ei chyflwyno gan y Cyflogwr yn ddidwyll i gynorthwyo'r Tendrwr i baratoi ei dendr. Mae dogfennau'r tendr yn cynnwys set o ddarluniau i gynorthwyo'r Tendrwr i baratoi ei dendr.

4.24 Cyflwynir y tendr ar y sail y bydd yn parhau mewn grym am ddeuddeg wythnos o leiaf o'r dyddiad a bennwyd ar gyfer cyflwyno tendrau.

4.25 Dim ond ar y sail eu bod yn dendrau cystadleuol dilys y cyflwynir tendrau. Felly, cytunir y bydd gan y Cyflogwr y pŵer i ganslo'r contract ac i adennill gan y Contractwr swm unrhyw golled sy'n deillio o'r canslo os yw'r Contractwr wedi gwneud y canlynol:
(a) wedi cynnig neu wedi rhoi neu wedi cytuno i roi unrhyw rodd neu ystyriaeth o unrhyw fath i unrhyw swyddog neu aelod o dîm cyflawni'r Cyflogwr a'i gynrychiolwyr fel cymhelliant neu lwgrwobr i ddylanwadu ar ei benderfyniad yn y weithdrefn dendro.

Bydd y gair “Contractwr” at y dibenion hyn yn cael ei ystyried i gynnwys unrhyw berson a phob person a gyflogir gan y Contractwr, neu sy'n honni ei fod yn gweithredu ar ran y Contractwr, os yw'r Contractwr yn ymwybodol o'i weithredoedd ai peidio.

(b) wedi cyfathrebu i unrhyw berson heblaw'r Cyflogwr a'i gynrychiolwyr swm neu swm bras y tendr arfaethedig; neu

(c) wedi datgelu telerau ac amodau'r contract i unrhyw barti arall; neu

(d) wedi ymrwymo i unrhyw gytundeb neu drefniadau gydag unrhyw Dendrwr arall neu Dendrwr sydd â diddordeb ynghylch swm unrhyw dendr arfaethedig;

(e) wedi ymrwymo i unrhyw gytundeb neu drefniadau gydag unrhyw Dendrwr arall neu Dendrwr â diddordeb y bydd y Tendrwr hwnnw'n ymatal rhag tendro.

5. Cymhwysedd Tendrau 
5.1 Ni ddylai tendrau fod yn amodol a rhaid eu cyflwyno yn unol yn llym â chyfarwyddiadau'r Tendr. Ni ddylai tendrau gynnwys datganiadau y gellid eu dehongli fel pe baent yn gwneud y Tendr yn amwys a / neu drwy ei roi ar sail wahanol i unrhyw Dendrau eraill. Dim ond Tendrau a gyflwynir heb amodau yn unol yn llwyr â dogfennaeth y tendr fel y'i cyhoeddwyd (neu a ddiwygiwyd yn ddiweddarach gan y Cyflogwr) a ystyrir yn ddilys a'u derbyn i'w hystyried. Bydd penderfyniad y Cyflogwr ynghylch a yw Tendr yn ddilys yn derfynol ac ni fydd ymgynghori â'r Tendrwr.

6. Amheuon neu Aneglurder 
6.1 Os bydd unrhyw amheuaeth neu aneglurder ynghylch ystyr unrhyw eitem o wybodaeth sydd wedi'i chynnwys ym mhecyn y tendr, neu ynghylch unrhyw fater neu beth arall, rhaid i'r Tendrwr nodi'r amheuaeth neu'r aneglurder hwnnw yn ysgrifenedig a'i gyflwyno drwy Borthol GwerthwchiGymru, cyn gynted â phosibl yn ystod cyfnod y Tendr.

6.2 Bydd y Cyflogwr yn darparu ateb ysgrifenedig i bob Tendrwr drwy Borthol GwerthwchiGymru, os ystyrir ei bod yn briodol gwneud hynny wedyn.

6.3 Nid oes gan y Cyflogwr, nac unrhyw aelod, asiant na gwas y Cyflogwr, yr awdurdod i wneud unrhyw gynrychiolaeth neu esboniad llafar i'r Tendrwyr nac eraill ynghylch ystyr Ffurflen y Tendr, amodau'r contract, y fanyleb, darluniau neu ddogfennau eraill, neu ynghylch unrhyw beth i'w wneud neu beidio â'i wneud gan y Contractwr ar ôl i’w Dendr gael ei dderbyn, neu ynghylch unrhyw fater neu beth arall.

7. Cyfarwyddiadau i Dendrwyr - Fformat a chynnwys y tendr
7.1 Dylai Tendrwyr lenwi a llofnodi Ffurflen y Tendr (atodiad 1).

7.2 Gwybodaeth i'w darparu, nid oes angen i chi gyflwyno unrhyw ddogfennau eraill:

a) Ffurflen y Tendr.
b) Dadansoddiad o Swm y Tendr Wedi’i Brisio
c) Y Dystysgrif Dim Cydgynllwynio.
ch) Datganiad Canfasio a Gwrthdaro Buddiannau

7.3 Bydd y Contractwr a ddewisir yn cael ei benodi'n Brif Gontractwr o dan Reoliadau Adeiladu (Dylunio a Rheoli) 2015.

8. Cyflwyno’r tendr
8.1 Rhaid cyflwyno pob cyflwyniad tendr drwy Borthol GwerthwchiGymru a rhaid iddynt gyrraedd erbyn hanner dydd ar ddydd Gwener 13eg Chwefror 2026 FAN BELLAF.

Copïau Papur
Dim angen.

8.2 Os bydd unrhyw anghysondeb rhwng y cyflwyniad tendr electronig a'r copïau papur, y tendr electronig fydd yn cael blaenoriaeth.
9. Symud Ymlaen i Gontract
9.1 [bookmark: _Toc526927516]Bydd y Contractwr a ddewisir yn ymrwymo i gontract gan gynnwys gwelliannau fel y nodir yn nogfennau'r tendr am ddyfarnu'r Contract, i adeiladu'r gwaith ar ôl penodi fel y'i cadarnheir gan y Cyflogwr.

9.2 Ni fydd gan y Cyflogwr unrhyw atebolrwydd i dalu unrhyw ffioedd neu gostau nes bod contract ffurfiol wedi'i weithredu.

10. Rhaglen
10.1 Bydd y rhaglen adeiladu’n cael ei chytuno gyda'r Contractwr a ddewisir cyn dyfarnu'r Contract.

10.2 Sylwch y bydd diffodd pŵer arfaethedig yn digwydd yn y Ganolfan Genedlaethol rhwng 27ain Ebrill 2026 ac 8fed Mai 2026.  Ni fydd unrhyw waith yn gallu digwydd ar y safle yn ystod y cyfnod hwn.









































SYLWCH: Rhaid cwblhau pob adran. Ehangwch y bocsys fel sydd angen.

11. [bookmark: basicinformation][bookmark: _Hlk183686355]Gwybodaeth Sylfaenol Am Eich Sefydliad 

11.1 [bookmark: _Toc250732931]Enw'r Sefydliad:

	



11.2 [bookmark: _Toc250732932]Y cyfeiriad y dylid anfon gohebiaeth iddo:

	



11.3 [bookmark: _Toc250732933]Enw a manylion cyswllt yr unigolyn sy'n gwneud cais ar ran y Sefydliad:

	Enw:
	

	Swydd:
	

	Rhif Ffôn:
	
	Rhif Ffacs:
	

	Cyfeiriad E-bost:
	


































12. Gwybodaeth Ariannol
Bydd yr adran ariannol hon yn pennu a fydd sefyllfa ariannol y Sefydliad yn cyflwyno risgiau ariannol posibl i Chwaraeon Cymru. O'r herwydd, cynhelir gwerthusiad o'r adran hon ar sail Asesiad Risg.

Sylwch y gall Chwaraeon Cymru gynnal archwiliad ariannol wrth bennu sefyllfa ariannol yr ymgeisydd.

Os oes gan Gontractwr reswm dilys dros beidio â gallu darparu'r wybodaeth y gofynnwyd amdani mewn perthynas â materion economaidd, ariannol ac yswiriant, bydd gwybodaeth arall a ystyrir yn briodol gan Chwaraeon Cymru yn cael ei derbyn.

12.1 Beth oedd trosiant eich Sefydliad yn ystod y tair blynedd diwethaf (os yw'r cyfnod hwn yn berthnasol)?

	Trosiant
	Blwyddyn a Ddaeth i Ben
	Trosiant
	Blwyddyn a Ddaeth i Ben
	Trosiant
	Blwyddyn a Ddaeth i Ben

	£
	
	£
	
	£
	



12.2	Beth oedd elw neu golled net eich Sefydliad ar ôl treth yn ystod y tair blynedd diwethaf (os yw'r cyfnod hwn yn berthnasol)?

	Elw (Colled) Net 
	Blwyddyn a Ddaeth i Ben
	Elw (Colled) Net 
	Blwyddyn a Ddaeth i Ben
	Elw (Colled) Net 
	Blwyddyn a Ddaeth i Ben

	£
	
	£
	
	£
	



13.3	Os gofynnir i chi wneud hynny, a fydd yn bosib i’ch Sefydliad ddarparu un copi o'ch cyfrifon archwiliedig diweddaraf (ar gyfer y tair blynedd diwethaf os yw'r cyfnod hwn yn berthnasol) neu, os nad oes cyfrifon archwiliedig ar gael, copi o gyfrifon eich Sefydliad am y tair blynedd diwethaf os oes angen? 
	
	Bydd
	Na fydd

	|_|
	|_|



13.4	A yw eich Sefydliad wedi cyflawni ei holl rwymedigaethau i dalu ei gredydwyr a'i staff yn ystod y flwyddyn ddiwethaf? Os 'Nac ydi', esboniwch pam:   

	















13. Yswiriant
[bookmark: _Toc250732945][bookmark: _Ref250985355][bookmark: _Ref250985375][bookmark: _Ref250986199][bookmark: _Toc253994435][bookmark: otherinformation]
Rhowch dystiolaeth o'r Yswiriant Atebolrwydd Cyflogwyr, Yswiriant Atebolrwydd Cyhoeddus ac Yswiriant Atebolrwydd Proffesiynol (neu Indemniad os yw'n briodol) sydd gan y Contractwr. Dylai'r dystiolaeth gynnwys enw'r cwmni yswiriant, rhifau polisi, dyddiadau dod i ben a chyfyngiadau ar gyfer unrhyw ddigwyddiad unigol a chapiau agregau blynyddol a'r gor-dâl i’w dalu o dan y polisïau. Bydd angen cadarnhad o'r yswiriant hwnnw gan y Contractwr a benodir.

Bydd yn amod wrth benodi y bydd y Contractwr llwyddiannus yn cytuno i'r lefelau yswiriant gofynnol isod ac yn indemnio'r Cyngor rhag pob hawliad sy'n deillio o'r comisiwn, boed hynny oherwydd esgeulustod neu fel arall.

13.1 	Yswiriant Atebolrwydd Cyflogwyr - rhaid iddo fod yn £10 miliwn o leiaf ar gyfer pob hawliad; digyfyngiad mewn unrhyw un flwyddyn:   

	Enw'r cwmni yswiriant
	

	Cyfeiriad
	

	Math o yswiriant
	

	Rhifau polisi
	

	Dyddiad dod i ben
	

	Cyfyngiadau’r indemniad (fesul digwyddiad a chyfanswm)
	

	Gor-dâl (os o gwbl)
	



13.2 	Yswiriant Atebolrwydd Cyhoeddus - rhaid iddo fod yn £5 miliwn o leiaf ar gyfer pob hawliad; digyfyngiad mewn unrhyw un flwyddyn:   

	Enw'r cwmni yswiriant
	

	Cyfeiriad
	

	Math o yswiriant
	

	Rhifau polisi
	

	Dyddiad dod i ben
	

	Cyfyngiadau’r indemniad (fesul digwyddiad a chyfanswm)
	

	Gor-dâl (os o gwbl)
	



13.3	Indemniad Proffesiynol - rhaid iddo fod yn £1 miliwn o leiaf ar gyfer pob hawliad; digyfyngiad mewn unrhyw un flwyddyn:   

	Enw'r cwmni yswiriant
	

	Cyfeiriad
	

	Math o yswiriant
	

	Rhifau polisi
	

	Dyddiad dod i ben
	

	Cyfyngiadau’r indemniad (fesul digwyddiad a chyfanswm)
	

	Gor-dâl (os o gwbl)
	


13.4	Yswiriant arall (rhowch fanylion): h.y. Risg y Contractwr

	Enw'r cwmni yswiriant
	

	Cyfeiriad
	

	Math o yswiriant
	

	Rhifau polisi
	

	Dyddiad dod i ben
	

	Cyfyngiadau’r indemniad (fesul digwyddiad a chyfanswm)
	

	Gor-dâl (os o gwbl)
	




14. [bookmark: _Toc430948397]Meini Prawf Gwerthuso’r Tendrau
Nod proses dendro'r Cyflogwr yw sicrhau bod y Tendrwr mwyaf addas yn cael ei ddewis ar gyfer y prosiect.

Ar ôl derbyn tendrau ffurfiol, bydd y Cyflogwr yn sicrhau bod cydymffurfiaeth lawn â'r Gwahoddiad i Dendro wedi bod, a bod yr holl wybodaeth angenrheidiol wedi'i darparu. Ni fydd gwybodaeth na ofynnwyd amdani yn cael ei hystyried.

Bydd yr holl wybodaeth berthnasol y gofynnwyd amdani yn nogfennau’r tendr ac a ddarparwyd gyda'r tendr yn cael ei defnyddio yn yr asesiad o’r tendrau.

Nid yw'r Cyflogwr yn dymuno gwahardd cystadleuaeth ymhlith cyflenwyr llai, neu fwy lleol, oherwydd ei amrywiaeth a'i ledaeniad daearyddol.


15. Sgôr Ansawdd / Ariannol
Bwriad y meini prawf dewis yw asesu cymhwysedd y sefydliadau sy'n tendro i gyflawni canlyniad gofynnol y prosiect ac fe'u defnyddir i raddio pob un o'r tendrau.

Bydd y panel dewis yn asesu sgoriau ansawdd yn seiliedig ar y meini prawf sgôr tendr a ddangosir isod. Mae’r is-adrannau ar gyfer y prif adrannau’n cael eu pwysoli'n unigol (fel y dangosir) a byddant yn cael eu hasesu'n unigol.

Mae'n ofynnol i dendrwyr wneud cyflwyniadau mewn cysylltiad â phris / cyllid ac ansawdd.

Pwysoli (%)

Cyflwyniad Ansawdd	30
Cyflwyniad Ariannol	70

Bydd y tendr yn cael ei ddyfarnu i'r tendrwr gyda'r sgôr ansawdd / ariannol cyfun uchaf.

Ni fydd unrhyw brisiau, cyfraddau, ac ati a ddyfynnir yn cynnwys Treth Ar Werth.

Bydd elfen pris y tendr yn cael ei hasesu yn seiliedig ar y cyfraddau a gyflwynir yn yr Atodlen Prisiau ac ar Ffurflen y Tendr (Atodiad 1).

Mae sgôr yr elfen bris yn cyfateb i 70% o'r marc cyfanswm. Mae nifer y marciau a fydd yn cael eu sgorio gan bob Contractwr yn seiliedig ar gyflwyno'r cynnig gyda'r pris isaf. Bydd y cynnig isaf yn sgorio'r ganran uchaf h.y. 70. Bydd canran yn cael ei dyfarnu i bob tendr arall sy'n gymesur â'r tendr buddugol fel y nodir isod:
 

Sgôr =  x 70 (marc uchafswm sydd ar gael)



16. Meini Prawf Asesu Ansawdd  

	Sgôr 
	Dosbarthiad

	5
	Ymateb Rhagorol - Mynd i'r afael â'r cwestiwn yn uniongyrchol gyda thystiolaeth glir i gefnogi’r atebion. Mae'r tendrwr yn dangos y gall fodloni'r gofyniad neu ragori arno.


	3
	Ymateb Derbyniol - Mae'r ymateb yn cydymffurfio â'r cwestiwn ac yn darparu'r dystiolaeth y gofynnwyd amdani.


	1
	Ymateb Gwael - Mae'r ateb wedi mynd i'r afael â'r cwestiwn yn rhannol ond mae diffyg tystiolaeth o'r ddarpariaeth y gofynnwyd amdani. Diffyg dealltwriaeth real o'r gofyniad neu dystiolaeth o'r gallu i gyflawni.


	0
	Dim ymateb neu ymateb nad yw'n berthnasol i'r cwestiwn neu’r cwestiwn heb ei ateb.  




































17. GWYBODAETH BENODOL I'R PROSIECT – 30% Ansawdd 

Gofynnir i gontractwyr fanylu ar y wybodaeth ganlynol yn eu cyflwyniad:-

17.1	Rhowch wybodaeth sy'n ymwneud â phrofiad eich Sefydliad o gontractau tebyg a ddyfarnwyd i'ch Sefydliad yn ystod y tair blynedd diwethaf, yn enwedig ym maes llywodraeth leol neu Sefydliadau Sector Cyhoeddus eraill (20%):

	



17.2	Beth yw baich gwaith presennol eich busnes? Cyflwynwch Gynllun Symud aml-grefft amlinellol sy'n manylu ar y cynllunio a'r ymrwymiad o ran adnoddau fydd eich sefydliad yn eu rhoi ar waith pe bai eich sefydliad yn cael ei benodi. (20%):

	



17.3	Sut byddwch chi'n rheoli'r diffygion a'r arsylwadau gan gynnwys trosglwyddo? (10%):

	



17.4	Bydd Chwaraeon Cymru yn aros ar agor drwy gydol yr amser y bydd y gwaith hwn yn cael ei gwblhau. Pa heriau fydd raid i'ch sefydliad a / neu eich is-gontractwyr fod yn ymwybodol ohonynt o ran gweithio mewn neu ochr yn ochr ag amgylcheddau byw, a pha gynllun gweithredu fyddwch chi'n ei roi ar waith i fynd i'r afael â'r heriau hyn? (10%)

	



17.5	Cyflwynwch Ddatganiad Dull a Rhaglen Waith i ddangos sut bydd eich Sefydliad yn mynd ati i fodloni gofynion y gofyniad a'r contract hwn fel y manylir yn y Fanyleb.  

Dylech gynnwys gwybodaeth ar gyfer pob cam dilynol o'r gwaith adeiladu ac amserlen i ddangos sut a phryd y bydd y gwaith yn cael ei weithredu. (20%)

	



17.6	Disgrifiwch unrhyw systemau rheoli ansawdd mewnol sydd gan eich Sefydliad ar waith i reoli ansawdd a chyflawniad y contract. Rhowch fanylion am eich methodoleg ar gyfer rheoli ansawdd y gwaith a'r deunyddiau ar gyfer gwaith aml-grefft ar gyfer crefftau a gyflogir yn uniongyrchol ac is-gontractwyr, a sut gellid gweithredu dull dim diffygion? (10%)

	



17.7	Beth yw methodoleg arfaethedig eich sefydliad i reoli ailgylchu a gwaredu gwastraff cyffredinol a pheryglus, a sut byddwch chi'n sicrhau bod yr holl wastraff yn cael ei glirio o'r safle bob dydd mewn ffordd gynaliadwy a diogel? (5%)

Dylai eich ymateb ymwneud yn benodol â'r cytundeb contract hwn, ac nid yn gyffredinol â'ch Polisi Rheoli Gwastraff.

	



17.8	Rhowch fanylion am yr hyn rydych chi'n ei gredu fydd y risgiau hanfodol wrth ddarparu gwasanaethau sy'n gysylltiedig â'r contract aml-grefft hwn, a pha gynlluniau cysondeb busnes sydd gennych chi ar waith i reoli'r risgiau hyn. (5%)

	






























18. Atodlen Prisiau – 70% Pris

18.1 Bydd y Contract hwn yn cael ei ffurfio ar sail y costau a gyflwynir yn yr Atodlen Prisiau o fewn dogfennau’r tendr.

18.2 Mae Chwaraeon Cymru angen y pris cwbl gynhwysol ar gyfer eich Sefydliad yn seiliedig ar y wybodaeth fel yr amlinellir yn nogfen yr Atodlen Prisiau ar y cyd â'r holl ddarluniau a’r ddogfen NBS a ddarperir yn nogfennau’r tendr.

18.3 Mae'n ofynnol i gontractwyr ddatgan y gost y maent yn fodlon cyflenwi'r gwaith, y nwyddau a'r gwasanaethau amdani yn unol â’r fanyleb a’r amodau contract sydd yn y dogfennau tendr hyn.

18.4 Bydd pob un o'r eitemau’n cael eu prisio'n annibynnol ar unrhyw eitemau eraill a nodir yn yr Atodlen Prisiau.

18.5 Rhaid i'r prisio ddangos y gost ar gyfer pob gofyniad a dylai gynnwys yr holl gostau cysylltiedig ar gyfer y contract hwn.

18.6 Ystyrir bod y cyfraddau a gyflwynir yn yr Atodlen Prisiau hon yn werth cwbl gynhwysol y gwaith, y nwyddau a'r gwasanaethau sy’n dod o dan y fanyleb a dogfennau’r tendr.

18.7 Bydd yr holl werthoedd ariannol mewn Punnoedd Sterling (i ddau le degol), heb gynnwys TAW.

18.8 Os nad yw unrhyw eitem sydd wedi'i chynnwys yn yr Atodlenni hyn wedi'i phrisio, ystyrir bod y gost wedi'i chynnwys mewn man arall yn yr Atodlenni hyn a bydd y gyfradd sy'n daladwy yn erbyn yr eitem honno yn sero. Ar gais gan Chwaraeon Cymru, rhaid i'r Contractwr ddarparu manylion ynghylch ble mae'r gost hon wedi'i chynnwys, er boddhad Chwaraeon Cymru.

18.9 Os oes anghysondeb rhwng y gyfradd a'r swm cysylltiedig sydd wedi’i dendro mewn Atodlen Prisiau, bydd y gyfradd yn berthnasol a chaiff y swm ei addasu yn unol â hynny. Os oes anghysondeb rhwng y gyfradd a'r swm cysylltiedig mewn Atodlen Prisiau, y swm fydd yn berthnasol a chaiff y gyfradd ei haddasu yn unol â hynny.

18.10 Oni bai y nodir yn wahanol, bydd cost cydymffurfio â Rhagamodau'r Prif Gontract gydag Amodau Arbennig a Chyffredinol y Contract yn cael ei chynnwys gan y cyfraddau a'r prisiau a fewnosodwyd yn erbyn yr eitemau yn yr Atodlen Prisiau.

18.11 Yn yr Atodlen Prisiau, mae disgrifiadau'r eitemau’n nodi'r gwaith sy’n dod o dan yr eitemau priodol, ond mae union natur a graddfa’r gwaith i'w gwblhau’n cael ei ganfod drwy gyfeirio at y Fanyleb a Rhagamodau'r Prif Gontract / Amodau'r Contract.

18.12 Ystyrir bod y cyfraddau a'r prisiau a nodir yn yr Atodlen Prisiau yn werth llawn cynhwysol y gwaith sy’n dod o dan yr eitemau priodol, gan gynnwys, ond heb fod yn gyfyngedig i, y canlynol, oni bai y nodir yn benodol fel arall:

· Llafur a chostau cysylltiedig â hynny gan gynnwys yr holl lwfansau safle.

· Peiriannau a chostau cysylltiedig â hynny gan gynnwys cludiant i'r safle ac oddi yno.

· Cyflenwi, llwytho, cludo a danfon i'r safle, dadlwytho, trin a storio deunyddiau a nwyddau.

· Derbyn danfoniad deunyddiau a nwyddau a gyflenwir gan eraill, llwytho, cludo a danfon i'r safle, dadlwytho, trin, storio a dychwelyd unrhyw ormodedd.

· Cydosod, cymysgu, trwsio, esgyn, codi, hoistio, trin, lledaenu, gosod a rhoi deunyddiau a nwyddau yn eu lle.

· Gwastraff, swmpio a chrebachu deunyddiau.

· Symud a gwaredu deunyddiau gormodol neu rwbel oddi ar y safle a chostau mewn cysylltiad â hynny, gan gynnwys ffioedd tipio.

· Gwaith dros dro.

· Darparu man gwaith.

· Hysbysu, gwneud trefniadau a chysylltu â'r holl gyrff statudol, awdurdodau a chleientiaid perthnasol i gael yr holl drwyddedau a chaniatadau sy'n angenrheidiol ar gyfer cyflawni'r gwaith a'r costau mewn cysylltiad â hynny.

· Cymryd rhagofalon a mesurau cyn belled ag y bo hynny'n rhesymol ac yn ymarferol i atal ymyrraeth â neu ddifrod i strwythurau, gwasanaethau, cyfleustodau, ffyrdd, llwybrau troed, ardaloedd wedi'u palmantu, systemau draenio, mynedfeydd cerbydau a cherddwyr cyhoeddus a phreifat, a choed presennol, gan gynnwys darparu mynediad arall, os oes angen.

· Effaith cyflwyno'r gwaith fesul cam neu newid neu ychwanegu at wasanaethau a chyflenwadau presennol i'r graddau y mae gwaith o'r fath wedi'i nodi neu wedi'i awgrymu'n rhesymol yn y contract.

· Cadw'r gwaith lle bo angen, a chyn belled ag y bo hynny'n ymarferol, yn rhydd o ddŵr ac wedi'i warchod rhag difrod oherwydd dŵr ac amodau tywydd a allai effeithio'n niweidiol ar y gwaith.

· Cyflwyno i Chwaraeon Cymru yr holl ddarluniau, manylion y gweithdrefnau a'r dulliau adeiladu i'w defnyddio, cyfrifiadau, llenyddiaeth dechnegol, tystysgrifau profi ac unrhyw ddogfennau neu wybodaeth arall y mae'n ofynnol eu cyflwyno yn unol â'r Fanyleb a dogfennau'r tendr.

· Yr holl gostau ar gyfer systemau sicrhau ansawdd, gan gynnwys cynnal yr holl brofion a darparu tystysgrifau cydymffurfiaeth.

· Presenoldeb a chludiant ar gyfer samplu a phrofi a gynhelir gan Chwaraeon Cymru a chyflenwi canlyniadau profion a gynhelir gan y Contractwr.

· Ffioedd sefydlu, ffioedd gorbenion, elw a'r holl gostau rhagarweiniol.

· Rhwymedigaethau, atebolrwydd a risgiau cyffredinol sy'n gysylltiedig â chyflawni'r gwaith a nodir neu a awgrymir yn rhesymol yn y contract.

· Addasiad ar gyfer cynnydd a gostyngiad mewn costau.

18.13 Mae pob eitem wedi cael ei mesur yn net ac ni wnaed unrhyw lwfans ar gyfer lapiau, torri, swmpio, crebachu na gwastraff, oni bai y nodir yn benodol fel arall.

18.14 Dylid cynnal arolwg (os ystyrir bod angen) i bennu union feintiau at ddibenion tendro.

18.15 Ni roddir unrhyw ystyriaeth i hawliadau yn erbyn Chwaraeon Cymru, gan gynnwys hawliadau am golli elw, os bydd y meintiau gwirioneddol a fesurwyd yn fwy neu'n llai na'r rhai a nodir yn yr Atodlen Prisiau.

18.16 Gwaith Dydd – Ni chaniateir hawlio unrhyw waith fel gwaith dydd gan y Contractwr oni bai fod cyfarwyddyd ysgrifenedig ymlaen llaw wedi'i ddarparu gan Chwaraeon Cymru.

18.17 Rhaid cwblhau pob adran o'r Atodlen Prisiau


















































19. Geirda 

19.1 Rhowch fanylion dau Ganolwr y mae eich Sefydliad wedi ymgymryd â gwasanaethau ar eu cyfer gyda chyfeiriad at fathau tebyg o gontractau.

19.2 Dylai’r Contractwr sicrhau y byddai'r Canolwyr yn fodlon trafod perfformiad y Contractwr gyda Chwaraeon Cymru. Mae Chwaraeon Cymru yn cadw'r hawl i gysylltu ag unrhyw un neu bob un o'r Canolwyr hyn i ofyn am eglurhad.

19.3 At ddibenion cysylltu, rhowch fanylion y Canolwyr i ddarparu eich geirda:

	Canolwr 1

	Enw Llawn y Canolwr
	

	Teitl Swydd
	

	Enw'r Cwmni / Awdurdod
	

	Cyfeiriad
	

	Cyfeiriad E-bost
	

	Rhif Ffôn
	

	Disgrifiad o'r gwaith a wnaed o natur debyg ar gyfer y Canolwr hwn
	



	Canolwr 2

	Enw Llawn y Canolwr
	

	Teitl Swydd
	

	Enw'r Cwmni / Awdurdod
	

	Cyfeiriad
	

	Cyfeiriad E-bost
	

	Rhif Ffôn
	

	Disgrifiad o'r gwaith a wnaed o natur debyg ar gyfer y Canolwr hwn
	














20. Polisi Amgylcheddol, Cymdeithasol a Moesegol

20.1 Mae'r Cyflogwr yn dymuno gwneud busnes gyda chyflenwyr sy'n rhannu'r un gwerthoedd craidd o ran datblygu cynaliadwy, cynhwysiant cymdeithasol a chyfle cyfartal, yn ogystal â gwerthoedd busnes allweddol yn eu dull o ymdrin â thegwch, gonestrwydd, effeithlonrwydd a phroffesiynoldeb.

20.2 Bydd y Cyflogwr yn ymdrechu i ddewis cyflenwyr sy'n ymwybodol o'u cyfrifoldebau amgylcheddol ac yn ymdrechu i gynhyrchu nwyddau a gwasanaethau sy'n gadarn yn amgylcheddol. 


21. Diogelu Data, Diogelwch, Perchnogaeth a Defnydd o Ddata 

21.1 Rhaid i holl ddata'r Cyflogwr aros dan reolaeth y Cyflogwr a rhaid i'r gwasanaethau a gyflenwir gydymffurfio â'r Rheoliad Cyffredinol ar gyfer Diogelu Data (Rheoliad (EU)2016/679) (“Deddf Diogelu Data”). Bydd angen i bob cyflenwr gydymffurfio â'r cyfreithiau a'r rheoliadau hyn wrth drin ei asedau gwybodaeth a chynnal cyfrinachedd a diogelwch data.


22. Ymwadiad

22.1 Darperir yr holl wybodaeth sydd wedi'i chynnwys yn y ddogfen hon ynghyd ag unrhyw ddatganiadau dilynol sut bynnag y'u mynegwyd, mewn perthynas â'r broses Dendro hon, yn ddidwyll ac maent yn cael eu darparu i'ch cynorthwyo. Fodd bynnag, ni fydd y Cyflogwr yn derbyn unrhyw atebolrwydd mewn perthynas â pharatoi neu weithredu eich cynigion, nac unrhyw gosbau / costau y gallech eu hwynebu o ganlyniad.    

































ATODIAD 1
FFURFLEN Y TENDR

At: Chwaraeon Cymru   

Annwyl Syr / Madam

Adnewyddu’r toiledau yn Chwaraeon Cymru

1.	Rwyf / rydym wedi darllen y wybodaeth a ddarparwyd yn eich Gwahoddiad i Dendro ac, yn amodol ar y telerau a’r amodau a gynhwysir ynddo, rwyf / rydym yn cynnig cyflenwi'r uchod fel y disgrifir yn y dogfennau tendr dywededig mewn modd fel sy’n ofynnol.
2. 	Telerau ac Amodau: Rwyf / rydym yn cytuno y bydd y tendr hwn ac unrhyw gontract a all ddeillio ohono yn seiliedig ar Amodau Prynu Cyffredinol a Phenodol yr Awdurdodau Lleol sydd ar gael.
3. 	Mae'r prisiau a ddyfynnir yn y tendr hwn yn ddilys i'w derbyn am 90 diwrnod o'r diwrnod olaf ar gyfer cyflwyno tendrau ac rwyf / rydym yn cadarnhau y bydd telerau'r tendr yn parhau i fod yn rhwymol i mi / ni a gellir eu derbyn gennych ar unrhyw adeg cyn y dyddiad hwnnw.
4. 	Rwyf / rydym yn cytuno y bydd adeiladwaith, dilysrwydd, perfformiad a gweithredu unrhyw gontract a all ddeillio o'r tendr hwn yn cael ei lywodraethu a'i ddehongli yn unol â Chyfraith Lloegr a bydd yn ddarostyngedig i awdurdodaeth unigryw Llysoedd Cymru a Lloegr.
5. 	Rwyf / rydym yn cytuno i dalu'r holl gostau a achosir i mi / ni mewn cysylltiad â pharatoi a chyflwyno'r tendr hwn ac i dalu unrhyw gostau pellach a achosir i mi / ni cyn dyfarnu unrhyw gontract.
6. 	Rwyf / rydym yn cytuno na fydd unrhyw delerau neu amodau eraill y cytundeb neu unrhyw ymatal cyffredinol a all gael ei argraffu ar unrhyw ohebiaeth sy'n deillio gennyf / gennym mewn cysylltiad â'r tendr hwn, yn berthnasol i'r tendr na'r contract hwn.
7. 	Rwyf / rydym drwy hyn yn cynnig ac yn ymgymryd i gyflawni'r Contract y mae'n ofynnol ei gyflawni yn unol â'r Fanyleb a'r Ddogfen Gwahoddiad i Dendro hon, am gost o: -

	Cyfanswm y Gost:

	
£_______________________________________ ac eithrio TAW  


· Dylai eich cyflwyniad gynnwys crynodeb manwl o'r holl gostau sy'n gysylltiedig â chyflawni'r contract hwn, gan gynnwys dadansoddiad o'r ffi uchod, fel y nodir yn yr Atodlen Prisiau.
· Bydd y contract yn cael ei ffurfio ar sail y costau a gyflwynwyd ar Ffurflen y Tendr.
· Bydd yr holl werthoedd ariannol mewn Punnoedd Sterling (i ddau le degol) heb gynnwys TAW.

Dyddiad: ____________________________________________________________________

Llofnod: _____________________________________________________________________

Enw Mewn Prif Lythrennau:  _____________________________________________________

Yn rhinwedd: _________________________________________________________________
(Nodwch swydd swyddogol e.e. Cyfarwyddwr, Rheolwr Gwerthiant, ac ati) sef person sydd wedi'i awdurdodi'n briodol i lofnodi tendrau ar ran:

Enw'r Cwmni: ________________________________________________________________

Cyfeiriad: _____________________________________________________________________


 ATODIAD 2
DATGANIAD

Ar y dystysgrif hon, bydd unrhyw gyfeiriad at berson neu bersonau yn golygu ac yn cynnwys busnesau, cymdeithasau neu gorfforaethau a bydd unrhyw gyfeiriad at drefniadau neu gytundebau yn golygu unrhyw drafodion a phob trafodyn, ffurfiol neu anffurfiol, cyfreithlon neu fel arall.

Rwyf / Rydym yn tystio i’r canlynol:

1. Nid ydym wedi cael ein canfod yn euog nac yn destun ymchwiliad ar hyn o bryd yn gysylltiedig ag unrhyw weithredoedd o gynllwynio, llygredd, llwgrwobrwyo, twyll, gwyngalchu arian, gweithredoedd fel y'u diffinnir gan gyfraith berthnasol y DU, nac unrhyw drosedd arall o fewn ystyr Erthygl 45(1) o Gyfarwyddeb y Sector Cyhoeddus.
2. Nid ydym yn fethdalwr ac nid ydym wedi cael gorchymyn derbyn na gorchymyn gweinyddu na gorchymyn cyfyngiadau methdaliad yn ein herbyn ac nid ydym yn rhan o broses neu ar fin dechrau unrhyw gyfansoddiad na threfniant gyda neu er budd ein credydwyr neu, os ydym wedi ein cofrestru fel partneriaeth o dan gyfraith yr Alban, nid ydym wedi derbyn gweithred ymddiriedolaeth nac yn destun deiseb i atafaelu ein stad.
3. Nid ydym wedi, ac nid ydym ar fin, bod yn destun penderfyniad neu orchymyn i ddirwyn i ben, ac nid oes gennym dderbynnydd, rheolwr na gweinyddydd.
4. Nid ydym wedi cael ein canfod yn euog o drosedd sy'n ymwneud â chynnal ein busnes neu (fel unigolyn) nid ydym wedi bod yn euog o gamymddwyn difrifol wrth gynnal ein busnes.
5. Rydym wedi cyflawni ein rhwymedigaethau o ran talu cyfraniadau nawdd cymdeithasol a thalu trethi yn unol â darpariaethau cyfreithiol y wlad y mae wedi'i sefydlu ynddi a / neu'r Deyrnas Unedig.
6. Nid ydym wedi cael ein canfod yn euog o gamliwio difrifol wrth ddarparu unrhyw wybodaeth o dan Reoliad 57 o Reoliadau Contractau Cyhoeddus 2015.
7. Nid ydym wedi dioddef didyniad am iawndal penodedig neu bendant mewn perthynas ag unrhyw gontract ac nid ydym wedi cael contract wedi'i ganslo, neu heb ei adnewyddu, am fethu â chyflawni nac wedi bod yn destun hawliad (cytundebol neu fel arall) yn seiliedig ar fethiant ansawdd mewn dyluniad, gwaith, deunyddiau neu wasanaethau o fewn y tair blynedd diwethaf.
8. Nid oes unrhyw un o uwch bersonél y Sefydliad wedi ymwneud (mewn sefyllfa debyg) ag unrhyw gwmni sydd wedi mynd i ddiddymiad ansolfent, trefniant gwirfoddol, derbynyddiaeth neu weinyddiaeth neu wedi'i ddatgan yn fethdalwr.
9. Rydym yn cydymffurfio â gofynion Deddf Cydraddoldeb 2010 a deddfwriaeth cydraddoldeb flaenorol ac, os yw hynny'n briodol, Rheoliadau Dyletswyddau Statudol (Cymru) 2011. Rydym yn hyrwyddo Cyfleoedd Cyfartal ac yn cadw at Ddeddfwriaeth Cydraddoldeb a Hawliau Dynol.

Rwyf / Rydym yn cadarnhau ac yn tystio bod y wybodaeth a'r datganiadau uchod yn gywir hyd eithaf fy ngwybodaeth / ein gwybodaeth a fy mod / ein bod yn cydnabod ac yn derbyn y gallai unrhyw wybodaeth ffug arwain at wrthod ein cais neu, os darganfyddir unrhyw ddatganiad ffug ar ôl dyfarnu unrhyw gontract, y gallai arwain at ddiddymu unrhyw gontract a ddyfernir.

Llofnod: _____________________________________________________________________

Enw (mewn prif lythrennau): _____________________________________________________

Dyddiad: ____________________________________________________________________

Swydd / Teitl: ________________________________________________________________

Ar gyfer ac ar ran: _____________________________________________________________

Cyfeiriad: ______________________________________________________________________.


 						ATODIAD 3

TYSTYSGRIF GWRTH-GYDGYNLLWYNIO

Rwyf / rydym yn tystio bod y tendr hwn wedi'i wneud yn ddidwyll ac nad ydym wedi pennu nac addasu swm y tendr drwy neu o dan neu yn unol ag unrhyw gytundeb ag unrhyw berson arall. Rwyf / rydym hefyd yn tystio nad ydym wedi, ac rwyf / rydym yn addo na fyddwn cyn dyfarnu unrhyw gontract ar gyfer y gwaith, yn gwneud y canlynol:

(i) 	Datgelu pris y tendr neu unrhyw ffigurau eraill neu wybodaeth arall mewn cysylltiad â'r tendr i unrhyw barti arall (gan gynnwys unrhyw gwmni arall neu ran o gwmni sy'n rhan o grŵp o gwmnïau yr wyf i / rydym ni'n rhan ohono) nac i unrhyw is-gontractwr (boed wedi’i enwebu neu'n ddomestig) nac i unrhyw Gontractwr (boed wedi’i enwebu neu'n ddomestig) nac unrhyw berson arall y gallai datgeliad o'r fath arwain at yr effaith o atal, cyfyngu neu ystumio cystadleuaeth yn yr ymarfer tendro hwn.

(ii)  Llunio unrhyw gytundeb neu drefniant gydag unrhyw berson i sicrhau y bydd yn ymatal rhag tendro, y bydd yn tynnu unrhyw dendr yn ôl ar ôl ei gynnig neu'n amrywio swm unrhyw dendr i'w gyflwyno.

(iii) Cydgynllwynio fel arall gydag unrhyw berson gyda'r bwriad o atal, cyfyngu neu ystumio cystadleuaeth.

(iv) Talu, rhoi neu gynnig talu neu roi unrhyw swm o arian neu ystyriaeth werthfawr arall yn uniongyrchol neu'n anuniongyrchol i unrhyw berson am wneud neu fod wedi gwneud neu achosi neu fod wedi achosi i gael ei wneud mewn perthynas ag unrhyw dendr arall neu dendr arfaethedig ar gyfer y gwaith unrhyw weithred neu beth o'r math a ddisgrifir yn (i), (ii) neu (iii) uchod.

Rwyf / rydym yn datgan ymhellach nad oes gennyf / gennym unrhyw wybodaeth am y swm a ddyfynnwyd nac am unrhyw fanylion eraill am unrhyw dendr arall ar gyfer y contract hwn gan unrhyw barti arall.

Rydym yn tystio ymhellach bod yr egwyddorion a ddisgrifir uchod wedi cael eu dwyn, neu y byddant yn cael eu dwyn, i sylw'r holl is-gontractwyr, Contractwyr a chwmnïau cysylltiedig sy'n darparu gwasanaethau neu ddeunyddiau sy'n gysylltiedig â'r tendr a bydd unrhyw gontract a wneir gyda'r is-gontractwyr, Contractwyr neu gwmnïau cysylltiedig hynny yn cael ei wneud ar sail cydymffurfio â'r egwyddorion uchod gan bob parti.

Rwyf / rydym yn cydnabod y bydd unrhyw fynd yn groes i’r darpariaethau uchod yn arwain yn awtomatig at wneud y tendr hwn yn anghymwys a gall arwain at weithredu troseddol neu sifil.

Bydd Chwaraeon Cymru yn trin unrhyw dendr a dderbynnir yn gyfrinachol ond mae'n cadw'r hawl i'w wneud ar gael i unrhyw Adran berthnasol o'r Cyngor, Adran Safonau Masnach Awdurdod Lleol arall, Cyfarwyddwr Cyffredinol ar gyfer Masnachu Teg, a / neu unrhyw awdurdod rheoleiddio statudol arall sydd naill ai ag awdurdodaeth dros y gwaith neu a allai fod â phŵer statudol nawr neu ar unrhyw adeg yn y dyfodol i fynnu datgelu'r tendr hwn.

Ar y dystysgrif hon, mae'r gair 'person' yn cynnwys corff o bersonau corfforaethol neu anghorfforedig ac unrhyw ymgymeriad at ddibenion Deddf Cystadleuaeth 1998; mae unrhyw gytundeb yn cynnwys unrhyw drafodion, ffurfiol neu anffurfiol a boed yn gyfreithiol rwymol ai peidio; ac mae 'gwaith' yn golygu'r gwaith neu'r nwyddau neu'r gwasanaethau y gwneir y tendr hwn mewn perthynas â hwy.

Llofnod: _____________________________________________________________________

Enw (mewn prif lythrennau): _____________________________________________________

Yn rhinwedd ei swydd fel (e.e. Cyfarwyddwr, Ysgrifennydd, ac ati): _______________________

Dyddiad: _____________________________________________________________________

Sydd ag awdurdod i lofnodi tendrau a chydnabod cynnwys y Dystysgrif Gwrth-Gydgynllwynio ar gyfer ac ar ran: -

Enw'r Cwmni: _____________________________________________________________

Cyfeiriad post llawn: 	_____________________________________________________________
	
____________________________________________________________

_____________________________________________________________
				
Rhif Ffôn: _____________________________________________________________

Rhif Ffacs: ___________________________________________________________________

E-bost: ________________________________________________________________________

 

 
 


Defnyddiwch y Rhestr Wirio ganlynol i'ch helpu chi i sicrhau bod yr holl wybodaeth y gofynnwyd amdani wedi'i chynnwys gyda'r ffurflen gais wedi'i chwblhau, y mae'n rhaid ei llofnodi a'i dyddio.

Os do, ticiwch

	Rhestr Wirio
	

	Ydych chi wedi cynnwys copïau o unrhyw dystysgrifau / polisïau perthnasol?
	

	Ydych chi wedi cwblhau'r holl gwestiynau Gwybodaeth Benodol i'r Prosiect?
	

	Ydych chi wedi cwblhau'r Atodlen Prisiau gyda'r holl wybodaeth a’r costau perthnasol?
	

	Ydych chi wedi cwblhau a llofnodi Ffurflen y Tendr (Atodiad 1)?
	

	Ydych chi wedi llofnodi'r Datganiad (Atodiad 2)?
	

	Ydych chi wedi llofnodi'r Dystysgrif Gwrth-Gydgynllwynio (Atodiad 3)?
	

	Ydych chi wedi darparu manylion ar gyfer eich Canolwyr?
	

	Ydych chi wedi darparu copi o bolisi Iechyd a Diogelwch eich Sefydliad?
	

	Ydych chi wedi darparu copi o Asesiad Risg a Datganiad Dull eich Sefydliad neu ddogfen Systemau Gwaith Diogel?

	

	Ydych chi wedi darparu unrhyw ddogfennau ychwanegol eraill sy'n ofynnol fel rhan o'r broses dendro hon?
	




								


Polisi Chwaraeon Cymru yw cadw cofnod cyfrifiadurol o'r wybodaeth.

Llofnod:		_____________________________________________________________

[bookmark: _GoBack]Enw (mewn prif lythrennau):	_______________________________________________________

Dyddiad:		_____________________________________________________________

Swydd / Teitl:		_____________________________________________________________

Ar gyfer ac ar ran:	_____________________________________________________________

	Tudalen 24 o 24

